
Na osnovu Programa utroška budžetskih sredstava u 2023. godini (Subvencije privatnim 
poduzećima i poduzetnicima) usvojenog Zaključkom Vlade Zeničko-dobojskog kantona, broj: 02-
11-5917/23 od 11.04.2023. godine, a u  skladu sa Zakonom o poticanju razvoja male privrede  
(„Službene novine Zeničko-dobojskog kantona“, broj: 7/16 i 7/20) i članovima 12. i 13. Uredbe o 
uslovima i postupku za dodjelu pomoći male vrijednosti – de minimis pomoć („Službene novine 
Federacije Bosne i Hercegovine“, broj: 27/18), Ministarstvo za privredu/gospodarstvo, raspisuje: 

 
JAVNI POZIV  

za prikupljanje zahtjeva za odobravanje i dodjelu financijskih sredstava 
namijenjenih subvencioniranju projekata razvojnih agencija 

 
1. Pozivaju se razvojne agencije sa sjedištem u Zeničko-dobojskom  kantonu, koje su u 2023. 

godini planirale realizaciju i/ili u periodu od 01.01.2023. godine do dana objave ovog Javnog 
poziva realizirale projekte iz svojih programa rada: 
- organizacija i izvođenje obuke poduzetnika, 
- unaprijeđenje poduzetničkih zona i inkubatora, 
- unaprijeđenje poslovnih, inovacijskih i tehnoloških parkova, 
- nabavka opreme koja će se koristiti u edukativne svrhe, 
- izrada strateških dokumenata za područje Zeničko-dobojskog kantona, 

 
da podnesu Zahtjev za odobravanje i dodjelu nepovratnih financijskih sredstava za 
subvencioniranje dijela troškova njihove realizacije. 
2. Pravo na dodjelu sredstava poticaja za realizaciju projekata navedenih u točki 1. ovog Javnog 

poziva, imaju razvojne agencije koje su registrirane sa sjedištem na području Zeničko- 
dobojskog kantona, najmanje godinu dana prije objavljivanja Javnog poziva, prema Zakonu 
o privrednim društvima (»Službene novine Federacije BiH«, broj: 81/15), a koje se ne 
financiraju iz Budžeta Zeničko-dobojskog kantona i koje su u 2023. godini planirale realizaciju 
i/ili u periodu od 01.01.2023. godine do dana objave ovog Javnog poziva realizirale projekte iz 
svojih programa rada na području Zeničko-dobojskog kantona. 
 

3. Sredstva za subvencioniranje dijela troškova realizacije projekata navedenih u točki 2. ovog 
Javnog poziva osigurana su u Budžetu Zeničko-dobojskog kantona i planirana Programom 
utroška sredstava u Ministarstvu za privredu/gospodarstvo za tekuću godinu u kojoj se vrši 
dodjela poticaja.  

 
 

4. Za svaki projekt podnosilac zahtjeva mora osigurati vlastito sufinanciranje u iznosu od 
minimalno 10% ukupnog iznosa za realizaciju predloženog projekta. 
 

5. Podnosiocu zahtjeva,  nakon dostavljanja urednog zahtjeva i procedure ocjene i izbora, se može 
odobriti subvencija u iznosu ukupnog troška realizacije projekta (ne uključujući vlastito učešće 
u trošku realizacije projekta), ali ne više od 10.000,00 KM. 

Neprihvatljivi troškovi projekta: 
• Troškovi redovnog poslovanja podnosioca zahtjeva za podršku (plaće i ostala primanja 

zaposlenih, troškove prijevoza i putovanja, studijska putovanja, pokriće gubitaka, 
poreze i doprinose, kamate na kredite, carinske i uvozne takse ili bilo koje druge 
naknade), 

• Troškovi režija i održavanja (voda, struja, grijanje, komunalni otpad; 
telekomunikacije, upravljanje zgradom, internet i sl.); 

• Kupovina objekata i zemljišta; 
• Adaptacija, obnova, rekonstrukcija, modernizacija objekata za osobnu upotrebu; 
• Izvršavanje radova ili osiguravanje robe, usluga, zemljišta i nekretnina za koje nije 

izvršeno plaćanje u gotovini, potkrijepljeno računima ili dokumentima iste 
dokazne vrijednosti; 

• Doprinosi za dobrovoljna zdravstvena ili mirovinska osiguranja koji nisu obavezna 
prema zakonodavstvu; 

• Kazne i troškovi sudskog spora; 
• Plaćanja neoporezivih bonusa zaposlenima; 
• Bankovni troškovi za otvaranje i vođenje računa, naknade za financijske transfere i 

drugi troškovi u potpunosti financijske prirode; 
• Kamate; 
• Trošak police osiguranja imovine (uključuje i imovinu nabavljenu iz projekta); 
• Stavke već financirane u sklopu nekog drugog projekta; 
• Kupovina i iznajmljivanje zemljišta i postojećih zgrada; 
• Troškovi konverzije, nadoknada ili gubici prilikom konverzije valuta; 
• Kreditiranje trećih osoba. 

 
Prijedlog projekta koji uključuje neprihvatljive troškove se neće smatrati važećim te prijava 
neće biti dalje razmatrana. 

 
Sredstva u maksimalnom ukupnom iznosu 10.000,00 KM limitirana su po više osnova: 

• po jednom podnosiocu zahtjeva,  
• u toku jedne budžetske godine. 

 
6. Rangiranje podnosioca zahtjeva će se vršiti prema sljedećim kriterijima: 

 
 vlastito učešće % (minimalno vlastito učešće je 10%) 

OD 10 % DO 20 % - 1 BOD 

OD 21 % DO 30 % -  2 BODA 

OD 31 % DO 40 % -  3 BODA 

OD 41 % DO 50 % -  4 BODOVA 

OD 51 % DO 60 % -  5 BODOVA 

OD 61 % i više        -  6 BODOVA 

razvijenost jedinice lokalne samouprave (JLS) u kojoj se projekt realizira1 
GRUPA V – 5 BODOVA 

GRUPA IV – 3 BODA 

OSTALE – 0 BODOVA 

 
1Za ocjenu zahtjeva po kriteriju br. 1. iz prethodne tabele koriste se podaci Federalnog zavoda za programiranje razvoja - Socioekonomski 
pokazatelji po općinama FBiH 2020. godina, 
https://www.fzzpr.gov.ba/files/Socioekonomski%20pokazatelji%20po%20op%C4%87inama/Socioekonomski%20pokazatelji%202020..pdf 

 Grupa II: Doboj – Jug, Tešanj,  
Grupa III: Zenica, Visoko,Kakanj, Usora, Breza, Maglaj, Žepče,  
Grupa IV: Zavidovići, Olovo, 
Grupa V: Vareš.  

 
 

 
Sredstva će se odobravati projektima prema bodovnoj listi od najvećeg broja na niže, do konačne 
raspodjele ukupnog iznosa budžetskih sredstava namjenjenih za ovaj poticaj. U slučaju istog broja 
bodova, prednost za odobravanje sredstava će imati projekti koji se realiziraju u izrazito 
nerazvijenim JLS. Ukoliko i u ovom slučaju projekti imaju jednak broj bodova, sredstva će se 
odobravati projektima prema kronološkom redoslijedu prijema.   
 
7. Uz Zahtjev za odobravanje poticajnih sredstava, podnosilac zahtjeva je dužan dostaviti 

sljedeće priloge: 
• Original ili ovjerenu kopiju Rješenja o registraciji izdatog od nadležnog organa 

najmanje godinu dana prije objavljivanja Javnog poziva; 
• Prijedlog projekta sa financijskim podacima, efektima projekta, iznosom vlastitog 

učešća, pregledom troškova i rokovima okončanja planiranih aktivnosti za predmetni 
projekt (u slučaju već realiziranog projekta u 2023. godini, dostavljaju se i: dokazi o 
troškovima realiziranog projekta te dokazi o izvršenom plaćanju troškova realiziranog 
projekta, npr. fakture, račune, virmane, izvode iz banke za svaki pojedinačni iznos 
utroška sredstava); 

• Original ili ovjerene kopije Uvjerenja o uredno izmirenim javnim prihodima (porezi, 
doprinosi, indirektni porezi) – ne starije od 3 mjeseca u odnosu na dan podnošenja 
zahtjeva; 

• Uvjerenje Komercijalne banke da je žiro račun subjekta aktivan, ne starije od 3 mjeseca 
u odnosu na dan podnošenja zahtjeva; 

• Potpisanu i ovjerenu Izjavu o ranije primljenim državnim pomoćima DE MINIMIS, koje 
su podnosiocu zahtjeva dodijeljene u tekućoj i prethodne dvije fiskalne godine u skladu 
sa Zakonom o sistemu državne pomoći u B i H ("Službeni glasnik B i H", broj:10/12 i 
39/20) i Uredbom o namjeni, kriterijima i uslovima za dodjelu državne pomoći 
Federacije BiH ("Službne novine Federacije BiH", broj: 99/13). (Obrazac Izjave može se 
preuzeti sa web stranice Vlade ZDK – www.zdk.ba); 

• Izjava pod punom materijalnom i krivičnom odgovornošću da iznos troška realizacije 
projekta koji sufinancira Ministarstvo za privredu/gospodarstvo neće biti i/ili nije 
sufinanciran od treće strane, ovjerena od nadležnog organa (Obrazac Izjave može se 
preuzeti sa web stranice Vlade ZDK – www.zdk.ba). 

 
 
8. Po uredno prispjelom Zahtjevu, na osnovu kriterija naznačenih u Javnom pozivu Komisija vrši 

ocjenjivanje prijava. Komisija sačinjava listu podnosilaca prijava koji nisu uvršteni na listu 

http://www.zdk.ba/
http://www.zdk.ba/

potencijalnih korisnika (sa navođenjem razloga neuvrštavanja), koju Ministarstvo objavljuje na 
web stranici Kantona. Podnosilac prijave, u cilju zaštite svojih prava, može uložiti prigovor 
Ministarstvu u roku od osam dana od dana objave navedene liste na web stranici Kantona. 
Nakon postupanja po svim prigovorima, Ministarstvo utvrđuje prijedlog odluke o izboru 
korisnika poticajnih sredstava sa iznosom sredstava, a odluku na prijedlog Ministarstva donosi 
Vlada. Odluka se objavljuje na web stranici Kantona. Nakon Odluke o dodjeli sredstava po 
ovom javnom pozivu, sa razvojnim agencijama koje planiraju realizaciju projekta u 2023. 
godini se potpisuje Ugovor, kojim se definiraju prava, obaveze i rokovi realizacije projekta. Rok 
za realizaciju planiranih projekata je 31.12.2023. godine. 

 
9. Vlada Kantona može opozvati donesenu odluku zavisno od dinamike priliva budžetskih 

sredstava. 
 

10. Na osnovu odluke o odobravanju financijskih sredstava, Ministarstvo za privredu/gospodarstvo 
podnosi naloge za isplatu sredstava Ministarstvu financija Zeničko-dobojskog kantona. 

11. U postupku po Javnom pozivu Ministarstvo ne snosi nikakve troškove učesnika Javnog poziva. 
Ministarstvo ne snosi odgovornost prema učesnicima Javnog poziva, u pogledu aktivnosti koje 
su poduzeli u cilju apliciranja za određeni poticaj. Dostavljena dokumentacija se ne vraća 
podnosiocu prijave. 

12. Javni poziv ostaje otvoren 20 dana od dana objavljivanja na web stranici Kantona, a krajnji rok 
za dostavljanje zahtjeva je 03.07.2023. godine. 

13. Zahtjeve iz točke 5. Javnog poziva sa prilozima, podnosioci zahtjeva moraju dostavljati u 
zatvorenoj koverti. 

      Na poleđini koverte obavezno navesti: 
- naziv subjekta; 
- adresu i kontakt telefon; 
- ovjeriti pečatom. 

Zatvorene koverte dostavljaju se osobno na Protokol Zeničko-dobojskog kantona ili putem 
pošte na  sljedeću adresu: 

ZENIČKO-DOBOJSKI KANTON 
Ministarstvo za privredu 

KOMISIJA ZA OCJENU ZAHTJEVA ZA ODOBRAVANJE I DODJELU 
POTICAJA KOD REALIZACIJE PROJEKATA RAZVOJNIH AGENCIJA 

Kučukovići br. 2 
72 000 Zenica 

S naznakom: “NE OTVARATI” 
 

Prijave dostavljene drugim putem (npr. putem faksa ili e-mail), neće biti uzete u razmatranje.  

